Монгол Улсын Их Хурлын 2009 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 6 дугаар сарын 30-ны өдөр /Мягмар гариг/-ийн хуралдаан 11 цаг 30 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүн Д.Оюунхорол ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих 17 гишүүнээс 12 гишүүн ирж 70.5 хувийн ирцтэй байв.

Чөлөөтэй: П.Алтангэрэл, С.Бямбацогт, Ц.Дашдорж, А.Тлейхан

Өвчтэй: Ө.Энхтүвшин
Нэг. Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөл /Хоёр дахь хэлэлцүүлэг/ 

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Д.Баттөр, Төсвийн бодлого зохицуулалтын газрын дарга Б.Батжаргал, Орлогын хэлтсийн дарга Ж.Ганбат, Хөрөнгө оруулалтын хэлтсийн дарга М.Батгэрэл, Төсвийн бодлогын газрын Нэгдсэн төсвийн хэлтсийн дарга Н.Нарангэрэл, Нийгмийн хамгаалал, хөдөлмөрийн яамны Санхүүгийн газрын дарга У.Мөнхзул, Боловсрол, соёл, шинжлэх ухааны яамны Санхүүгийн газрын дарга С.Наранцогт, УИХ-ын Тамгын газрын Эрх зүй, хууль тогтоомжийн хэлтсийн зөвлөх С.Доржханд, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Д.Мөнхцэцэг нарын бүрэлдэхүүнтэй ажлын хэсэг байлцав. 

Хуулийн төсөлтэй холбогдуулан УИХ-ын гишүүдээс асуулт гараагүй болно.

УИХ-ын гишүүн Д.Арвин санал хэлэв. 

Д.Оюунхорол: Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Төсвийн байнгын хороонд хүргүүлэхээр тогтов.

Уг асуудлыг 11 цаг 40 минутад хэлэлцэж дуусав.

Хоёр. Нийгмийн даатгалын үндэсний зөвлөлийн дүрэмд нэмэлт, өөрчлөлт оруулах тухай УИХ-ын тогтоолын төсөл
Хэлэлцэж буй асуудалтай холбогдуулан Нийгмийн даатгалын үндэсний зөвлөлийн ажлын албаны дарга М.Батаа, Нийгмийн даатгалын үндэсний зөвлөлийн дарга Д.Нямхүү нарын бүрэлдэхүүнтэй ажлын хэсэг байлцав.
УИХ-ын тогтоолын төслийн талаархи илтгэлийг Байнгын хорооны дарга, УИХ-ын гишүүн Д.Оюунхорол танилцуулав. 

УИХ-ын гишүүдээс асуулт, санал гараагүй болно. 

Д.Оюунхорол: Нийгмийн даатгалын үндэсний зөвлөлийн дүрэмд нэмэлт, өөрчлөлт оруулах тухай УИХ-ын тогтоолын төслийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Хуралдаан 11 цаг 45 минутад өндөрлөв. 

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ ДАРГА Д.ОЮУНХОРОЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ: Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 6 ДУГААР САРЫН 30-НЫ ӨДӨР /МЯГМАР ГАРИГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Оюунхорол: Байнгын хорооны хуралдаанд ирвэл зохих 17 гишүүнээс ирсэн одоогийн байдлаар 11 гишүүн орж ирсэн. 3, 4-н гишүүн энэ хажуу талд Төрийн байгуулалтын байнгын хорооны хурал руу орж гараад одоо орж ирж байна гэж байна. 

Асуудлаа ярьж байх уу? Хурлаа яах вэ? Ирц бол 64.7-той юм байна. Орж ирсэн гишүүдээ буцаж орж ирнэ гэж тооцохоор. Тэгвэл Байнгын хорооны хуралдаан нээснийг мэдэгдье. Алтангэрэл гишүүн Дорнодод явж байгаа юм байна. Бямбацогт гишүүн гадуур ажилтай байгаа юм байна. Дашдорж гишүүн гадаадад, Тлейхан гишүүн хөдөө, орон нутагт томилолттой, Энхтүвшин гишүүн өвчтэй байгаа. Бусад гишүүд бол ирсэн байна.

Өнөөдрийн Байнгын хорооны хуралдаанаар хэлэлцэх асуудлыг танилцуулъя. Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлэг. 

Хоёрдугаарт, Нийгмийн даатгалын үндэсний зөвлөлийн дүрэмд нэмэлт, өөрчлөлт орсонтой холбоотойгоор хэлэлцэх нэг асуудал байгаа. Ингээд хэлэлцэх асуудлаа батлах саналтай гишүүд гараа өргөнө үү. Арвин гишүүн ээ. 

Хэлэлцэх асуудалтай холбогдуулан өнөөдрийн манай Байнгын хорооны  хуралдаанд оролцож байгаа хүмүүсийг танилцуулъя.

Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан гишүүд асуулт асууж, хариулт авна. Хэлэлцэх асуудалтай холбогдуулан Сангийн яамнаас Төрийн нарийн бичгийн дарга Баттөр, Сангийн яамны Төсвийн бодлогын газрын дарга Батжаргал. Сангийн яамны Төсвийн бодлого зохицуулалтын газрын дарга Ганбат, Сангийн яамны Төсвийн бодлогын газрын Хөрөнгө оруулалтын хэсгийн дарга Батгэрэл, Сангийн яамны Төсвийн бодлогын газрын Нэгдсэн төсвийн хэлтсийн дарга Нарангэрэл, Нийгмийн хамгаалал, хөдөлмөрийн яамны Санхүүгийн газрын дарга Мөнхзул, Боловсрол, соёл, шинжлэх ухааны Санхүүгийн газрын дарга Наранцогт нар өнөөдрийн хуралд оролцож байна.

Асуулт тавих гишүүд байвал асууж байя. Асуулт асуух гишүүд байна уу? Сангийн яамныхнаас төсөвтэй холбоотой асуудлаар. Ингээд асуулттай гишүүд байхгүй учраас санал асуух гишүүд саналдаа оръё. Арвин гишүүн.

Д.Арвин: Энийг УИХ дээр хэлэлцэх эсэх дээр нь Сангийн сайдаас асуусан юм. Одоо гишүүд одоо юугаа асуух вэ дээ гэдэгтэй би бас санал нэг байна. Ер нь Монгол Улсыг хөгжүүлэх сангийн мөнгийг төсвийн тодотголд хуваарилж энд оруулж ирж байгаа асуудал бол хэтэрхий одоо зүгээр засвар, зам, барилга гээд дандаа хөрөнгө оруулалтуудыг маш их дэмжсэн ийм зүйл орж байгаа юм. Уг нь одоо бид нар эдийн засгийн хямралтай улс орны хүнд нөхцөлтэй үед эргэж бид нарт одоо эргээд нөгөө хөрөнгө мөнгө болгох, эргээд ард түмэнд ашигтайгаар нөлөөлөх, амьдралд нь нөлөөлөхөөр мөнгийг эргэлдүүлэх ийм зүйл рүүгээ үнэхээр энэ төсвийн тодотгол орж ирээгүй юм. 

Миний мэдэж байгаагаар бол дийлэнх нь засвар тэгээд л зам, ингээд яачихсан байгаа. Тэгээд үйлдвэрлэл эргээд ард түмэндээ хийх энэ зүйл дээр бол Засгийн газар арга хэмжээ авахгүй байгаад би их харамсаж байгаа. Тэгээд Сангийн сайдаас бас энийг асууж байсан. Сангийн сайд нь ерөөсөө 2 тэрбум төгрөг л тавьсан, тэгээд юу гэхээр энэ үйлдвэрлэлд нь тэр мөнгө нь юу гэхээр тэгээд тэр зам, Замын-Үүдийн барилга контор, барилгын ажил мажил гэсэн ийм зүйлүүдээр тавьсан байгаа юм. Тэгээд би Сангийн яамныханд зүгээр хэлье гэж бодож байгаа юм. Цаашдаа улс орны хөрөнгө мөнгийг төсөв ч бай, хөгжүүлэх сангийн хөрөнгө мөнгө ч бай эргэж эргэлтэнд оруулах ард иргэддээ эргээд нөлөөлөхүйц, ийм зүйлүүд дээр юмыг бас хийж, баланслуулж байгаач ээ гэж бодож байгаа. Бусад орон чинь их өөр болсон юм байна шүү дээ. 

Ер нь зах зээл хөгжсөн энэ орнууд чинь бүгдээрээ гаднаас юмаа авч идэхгүй, гаднаас хувцас өмсөхгүй, зөвхөн одоо өөрсдийнхөө л хүчээр амьдардаг ийм нөхцөлөө улс орон нь маш сайн бүрдүүлж чадаж байгаа. Манайх бол яахав, ард түмнээ бол тэгээд юу гэдэг юм гаднаас хооллож, гаднаас хувцасладаг, гадны одоо мэдэлд оруулдаг энэ бодлого ерөөсөө арилахгүй байх юм. Тэгээд энэ зүйл дээр бол олон удаа л хэлсэн, тэгээд үйлдвэр дэмжих, хөдөө аж ахуйн чиглэлтэй бүтээгдэхүүн сүүний үйлдвэр, хувцасны үйлдвэр гээд цаашлах юм бол арьс шир боловсруулах үйлдвэр гээд маш их эргээд эдийн засагт өгөөжтэй ажлын байр нэмсэн, ард түмнээ бодсон ийм төсөв, төсөл, ийм төсөв оруулж ирээгүй, ирэхгүй байгаад нь миний хувьд одоо их харамсаж байна. Ийм учраас энэ сайд нь энийг би ойлгож байна гэсэн мөртлөө хэрэгжүүлж чадахгүй байгаа учраас энэ ажилтнуудад нь юу хэлэх вэ дээ. Тийм учраас хөгжүүлэх сангийн мөнгө зүгээр засвар масвар ийм зүйлүүдэд ингээд арилаад өгч байгаа мөнгө юм. Ийм учраас цаашдаа энэ доод шатанд ажиллаж байгаа, Төрийн нарийн бичгээс доошоо энийг яаж байгаа хүмүүс бас эргэж улс орныхоо үйлдвэрлэлийг дэмжсэн, ард иргэдээ амьдралын баталгаа болсон энэ үйлдвэрүүд дээр түлхүү их хөрөнгө оруулалт хийх ёстой гэж бодож байгаа. Тэгээд Засгийн газарт хэлж байсан. 

Энэ үйлдвэрлэлүүдийг аль аймаг хот, хаана энэ ажлын байрны их том үйлдвэрүүд бүтээн байгуулах юм? Энийгээ хийсэн ийм зүйлийг оруулж ирээч гэсэн. Өнөөдрийг хүртэл оруулж ирэхгүй байгаа юм. Тэгээд одоо энд юу хэлэх вэ. Тэгээд одоо ирсэн юмыг нь ингээд л энэ удаа өгөөд явуулахаас биш, цаашдаа бол ирэх жилийн төсөвт бол та нар хэтэрхий их өр, мөнгө, хөрөнгө оруулалтуудыг буцааж төлөх хэлбэр лүү нь хийсэн, ийм төсөв, төслүүдийг, ийм салбаруудыг дэмжиж оруулаач ээ. Монгол Улсыг хөгжүүлэх ийм зүйлүүдээ хийгээч ээ. Ард түмний амьдралыг өөд нь татах, тэрнээс хэт их засвар, хэт их гэрэл, хэт их зүйлүүд рүү яваад байгаа, хөрөнгө урсаад байгаатай бол ядуурал ч салахгүй юм, бид хэдийн ч амьдрал өөдлөх ч  юм уу? Үгүй ч юм уу? Энэ хямралыг давж чадах ч юм уу? Үгүй ч юм уу? гээд ийм зүйлийг би санал болгож хэлье гэсэн бодолтой байна.

Д.Оюунхорол: Баярлалаа. Өөр саналтай гишүүн байна уу? Гол нь манай Байнгын хороонд орж ирж байгаа төсвийн жилд Монгол Улсыг хөгжүүлэх сангийн эх үүсвэрээр хөрөнгө оруулалтын зардал 17.5 тэрбум төгрөгөөр, хүүхэд гэр бүлд олгох зардал 73.1 тэрбум төгрөгөөр, орлого 79 тэрбум төгрөгөөр нэмэгдэхээр байгаа.

Монгол Улсыг хөгжүүлэх санд эхний таван сарын байдлаар 18.7 төгрөг төлж, орлогын төлөвлөгөөгөө 7.1 тэрбум төгрөгөөр буюу 61.4%-аар давж биелсэн гэж үзэж байгаа юм байна лээ. Цалин, тэтгэвэр, тэтгэмжийг бүрэн тавьж олгосон юм байна, одоогийн байдлаар. Халамжийн сангаас хүүхдийн мөнгөний хөтөлбөрт 13.7 тэрбум төгрөгийг зарцуулсан. Шинээр төрсөн хүүхдийн мөнгө тусламжинд 2.7 тэрбум төгрөг, Алдарт эхийн одонтой эхчүүдэд олгох мөнгөн тусламжинд 8.8 тэрбум төгрөгийг, шинэ гэр бүлд олгох мөнгөн тусламжинд 6.1 тэрбум, Алдар цолтой ахмадуудад 2.8 тэрбум, жирэмсэн, нярай эхчүүдэд 6.5 тэрбум төгрөгийг, нийт 40.6 тэрбум төгрөгийг халамжийн санхүүжилтэнд одоогийн байдлаар хийсэн юм байна. Нийт зарлага нь 91.1 тэрбум төгрөгөөр нэмэгдэхээр байгаа. 

Хүүхдийн тэтгэмжийг үргэлжлүүлэн 25 мянган төгрөгөөр олгоход 47.4 тэрбум төгрөг нэмж шаардагдахаар байгаа, одоогийн үлдэгдэл нь 4.2 тэрбум төгрөг байгаа. Ахмад дайчдын орон сууцны дэмжлэгийн санхүүжилтэнд зориулан 21.1 тэрбум төгрөгийг шилжүүлэн тусгах ийм асуудлуудыг энэ удаагийн Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах хуулийн төслийн талаар манай Байнгын хороотой хамааралтай асуудлууд бол энэ байсан юм.

Ингээд Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай хууль өргөн барьсан хуулийг дэмжиж байгаа гишүүд гараа өргөнө үү.

Ингээд Байнгын хорооны санал дүгнэлтийг хэн унших вэ? Арвин гишүүн унших уу? Үгүй ээ? Очирбат гишүүн танилцуулгыг уншина. Манай Байнгын хорооны дүгнэлтийг Төсвийн байнгын хороонд хүргүүлнэ.

Хоёр дахь нэг жижигхэн асуудал байгаа. Нийгмийн даатгалын үндэсний зөвлөлийн дүрэмд нэмэлт, өөрчлөлт оруулах тухай гээд хэлэлцэх асуудалтай холбогдуулан Нямхүү, ажлын хэсгийнхээ хүмүүсийг оруулчих.

Нийгмийн даатгалын үндэсний зөвлөлийн дүрэмд нэмэлт, өөрчлөлт оруулах тухай тогтоолын төслийг та бүхэнд танилцуулъя. Тараачихсан байгаа, материалыг.

Манай Байнгын хорооноос ажлын хэсэг шалгаад манай Байнгын хорооны ажлын хэсгийнхэн, Их Хурлын гишүүд энэ Нийгмийн даатгалын үндэсний зөвлөлийн тайлан, тэгээд Байнгын хорооны ажлын хэсгийн дүгнэлтүүдээс үндэслээд, зарим нэг зүйлүүдийг өөрчлөх, хийх шаардлагатай байна гэж үзсэн. Үүнтэй холбоотойгоор дүрэмд зарим нэг өөрчлөлтийг оруулахаар ажлын албанаас саналаа ирүүлсэн байгаа юм. 

Монгол Улсын Их Хурлын тухай хуулийн 19 дүгээр зүйлийн 19.2.6, Нийгмийн даатгалын тухай хуулийн 27 дугаар зүйлийн 4 дэх хэсэг, Нийгмийн даатгалын үндэсний зөвлөлийн санал болон Нийгмийн бодлого, боловсрол, соёл, шинжлэх ухааны байнгын хорооны 2009 оны 6 дугаар сарын 30-ны өдрийн хуралдааны шийдвэрийг үндэслэн тогтоох нь:

Нийгмийн даатгалын үндэсний зөвлөлийн орон тооны бус зөвлөлийн дүрмийн 2 дугаар зүйлийн 2.3 дахь заалтыг “Ажлын алба нь 7-н орон тоотой байна. Аудитор ба хянан шалгагч 5 байна.” гэж нэмж, өөрчилж оруулсан байгаа. 

Энэ нь өөрөөр хэлбэл, өмнө нь ажлын албан дээр шалгагч, хянан шалгагч нар байхгүй. Тэр нь өөрөөр хэлбэл, Нийгмийн даатгалынхаа үндэсний зөвлөлийн орон тоон дотор орчихсон явж байсан учраас, өөрөөр хэлбэл, дотроо байгаа аудит бас хяналт шалгалтынхаа үүргийг сайн хийж чадахгүй байна аа гэж үзсэн учраас  Нийгмийн даатгалынхаа үндэсний зөвлөл дээр тусад нь байршуулаад энийгээ оруулъя гэж санал болгож оруулж байгаа юм. Тэгээд дүрмийн 3 дугаар зүйлийн 2.3, 3.2.7 дугаар заалтыг Нийгмийн даатгалын төв байгууллагын бүтцийг батлах Нийгмийн даатгалын төсвийн төслийг боловсруулж, батлагдсан төсвийг нарийвчилсан хуваарийг баталж, гүйцэтгэлд нь хяналт тавьж өөрчилсүгэй гэсэн дүрмийн 3.2.7-гийн заалт манай Байнгын хороогоор батлагдсан учраас энэ заалттайгаа уялдуулан ийм нэмэлт, өөрчлөлтийг хийж, дүрмийн 3 дугаар зүйлийн 3.2.3 дахь заалтыг хасах ёстой байгаа юм. 

Дөрөвдүгээрт, орон тоо нэмэгдсэнтэй холбогдуулан “Нийгмийн даатгалын үндэсний зөвлөлийн 2009 оны үйл ажиллагааны зардлын 9 сая төгрөгийг тодотгож нэмэгдүүлэхийг Улсын нийгмийн даатгалын ерөнхий газрын дарга Алтанхуягт зөвшөөрсүгэй” гэсэн ийм тогтоол байгаа. Энэ тогтоолыг манай Байнгын хорооны хурлаар баталдаг юм байна.

Ингээд тогтоолтой холбоотой байгаа ирсэн бичгүүдийг та бүхэнд тараасан байгаа. Ингээд Байнгын хорооны хуралдаанд Нийгмийн даатгалын үндэсний зөвлөлийн дарга, Нийгмийн даатгалын ажлын албаны дарга Батаа, Нийгмийн даатгалын үндэсний зөвлөлийн дарга Нямхүү нар оролцож байгаа учраас манай гишүүд асуулт асуух, санал байвал асуултаа асууна уу. Асуулт байна уу? Асуулт алга.

Санал хэлэх гишүүн байна уу? Багтаж байгаа, тав нь. Тийм энийг нь бид нар найруулсан. Эдний ирсэн саналыг. Тэгвэл баталчих уу? Саяын уншсан Нийгмийн даатгалын үндэсний зөвлөлийн дүрэмд нэмэлт, өөрчлөлт оруулах тухай асуудлыг баталъя гэж байгаа гишүүд гараа өргөнө үү.

- 10-аас 9.

Хурлаар хэлэлцэх асуудал дууслаа.

Байнгын хорооны хуралдаан хаасныг мэдэгдье.

Хуралдаан 11 цаг 45 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ Б.НАРАНТУЯА

